Հիմնավորում
Հատուկ կացության կարգավիճակ ստանալու համար դիմումի քննարկման կարգը, ժամկետները, դիմումի հետ ներկայացվող փաստաթղթերի ցանկը հաստատելու և Հայաստանի Հանրապետության Նախագահի 1999 թվականի հուլիսի 23-ի թիվ  ՆՀ-351 հրամանագիրն ուժը կորցրած ճանաչելու մասին
1. Անհրաժեշտությունը, ընթացիկ իրավիճակը և խնդիրները

«Օտարերկրացիների մասին» ՀՀ օրենքի 18-րդ հոդվածի 4-րդ մասի համաձայն, հատուկ կացության կարգավիճակ ստանալու համար դիմումի քննարկման կարգը, ժամկետները, դիմումի հետ ներկայացվող փաստաթղթերի ցանկը հաստատում է Հայաստանի Հանրապետության Նախագահը:
ՀՀ Նախագահի 1999 թվականի հուլիսի 23-ի թիվ ՆՀ-351 «Հայաստանի Հանրապետությունում կացության հատուկ կարգավիճակ ստանալու վերաբերյալ նյութերը Հայաստանի Հանրապետության Նախագահին ներկայացնելու կարգը հաստատելու մասին» հրամանագրով սահմանված է ՀՀ-ում կացության հատուկ կարգավիճակ ստանալու վերաբերյալ նյութերը ՀՀ Նախագահին ներկայացնելու կարգը:
ՀՀ-ում բնակվող օտարերկրացիներին ժամանակավոր կամ մշտական կարգավիճակ տրամադրելու դիմումի հետ ներկայացվող փաստաթղթերի ցանկը սահմանված է ՀՀ կառավարության 07.02.2008 թվականի «Հայաստանի Հանրապետությունում ժամանակավոր կամ մշտական կացության կարգավիճակ ստանալու /կացության կարգավիճակը երկարաձգելու/ դիմումի հետ ներկայացվող փաստաթղթերի ցանկը, դիմումի քննարկման կարգը, ժամանակավոր կացության քարտի, մշտական կացության քարտի և Հայաստանի Հանրապետության Հատուկ անձնագրի նկարագրերը և ձևերը հաստատելու մասին» ՀՀ կառավարության թիվ 134-Ն որոշմամբ, որով հաստատված են նաև ՀՀ-ում ժամանակավոր և մշտական կացության քարտի, ինչպես նաև ՀՀ հատուկ անձնագրի նկարագրերը և ձևերը:
Այսպիսով, ՀՀ-ում հատուկ կացության կարգավիճակի համար ներկայացվող դիմումին կից փաստաթղթերի ցանկը, ինչպես վերը նշված, այնպես էլ որևէ այլ իրավական ակտով սահմանված չէ և փաստորեն թողնված է իրավակիրառողի հայեցողությանը, ինչն իր հերթին իր մեջ պարունակում է կոռուպցիոն ռիսկեր և օրենքի միատեսակ կիրառման առումով խնդիրներ է առաջացնում, բացի այդ ուժը կորցրած է ճանաչվել նաև Հրամանագրի իրավական հիմքը («Հայաստանի Հանրապետությունում օտարերկրյա քաղաքացիների իրավական վիճակի մասին» Հայաստանի Հանրապետության օրենքը):
Ներկայումս ձևավորված իրավակիրառական պրակտիկայով, հատուկ կացության կարգավիճակ հայցող անձանցից պահանջվում են ՀՀ կառավարության 27.02.2008թ. թիվ 134-Ն որոշման թիվ 1 հավելվածով նախատեսված փաստաթղթերը, ինչն իրավաչափ չէ:

2. Առաջարկվող կարգավորման բնույթը.

«Հատուկ կացության կարգավիճակ ստանալու համար դիմումի քննարկման կարգը, ժամկետները, դիմումի հետ ներկայացվող փաստաթղթերի ցանկը հաստատելու և Հայաստանի Հանրապետության Նախագահի 1999 թվականի հուլիսի 23-ի թիվ  ՆՀ-351 հրամանագիրն ուժը կորցրած ճանաչելու մասին»  ՀՀ Նախագահի հրամանագրի նախագիծն ուղղված է կանոնակարգելու և սահմանելու ՀՀ-ում կացության հատուկ կարգավիճակ հայցելու դիմումին կից ներկայացվող փաստաթղթերի ցանկը, դրանով իսկ սահմանափակելով դիմումի քննարկման ընթացքում լիազորությունների հնարավոր սահմանազանցումը և կոռուպցիոն ռիսկերը, ինչպես նաև ապահովելով ՀՀ-ում հատուկ կարգավիճակ հայցող անձանց իրավունքների անխոչընդոտ իրացումը:

3. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ոստիկանության Իրավաբանական և անձնագրային և  վիզաների վարչությունների կողմից:

4. Ակնկալվող արդյունքը

Նախագծի ընդունմամբ կվերանա օրենսդրական բացը, կհստակեցվի ՀՀ-ում կացության կարգավիճակի հայցման կապակցությամբ իրականացվող վարչարարությունը կարգավորող օրենսդրությունը:





ՀՀ ոստիկանություն












Տեղեկանք

Հատուկ կացության կարգավիճակ ստանալու համար դիմումի քննարկման կարգը, ժամկետները, դիմումի հետ ներկայացվող փաստաթղթերի ցանկը հաստատելու և Հայաստանի Հանրապետության Նախագահի 1999 թվականի հուլիսի 23-ի թիվ  ՆՀ-351 հրամանագիրն ուժը կորցրած ճանաչելու մասին
«Հատուկ կացության կարգավիճակ ստանալու համար դիմումի քննարկման կարգը, ժամկետները, դիմումի հետ ներկայացվող փաստաթղթերի ցանկը հաստատելու և Հայաստանի Հանրապետության Նախագահի 1999 թվականի հուլիսի 23-ի թիվ  ՆՀ-351 հրամանագիրն ուժը կորցրած ճանաչելու մասին» ՀՀ Նախագահի հրամանագրի նախագծի ընդունման պարագայում այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:

Տեղեկանք
Հատուկ կացության կարգավիճակ ստանալու համար դիմումի քննարկման կարգը, ժամկետները, դիմումի հետ ներկայացվող փաստաթղթերի ցանկը հաստատելու և Հայաստանի Հանրապետության Նախագահի 1999 թվականի հուլիսի 23-ի թիվ  ՆՀ-351 հրամանագիրն ուժը կորցրած ճանաչելու մասին
«Հատուկ կացության կարգավիճակ ստանալու համար դիմումի քննարկման կարգը, ժամկետները, դիմումի հետ ներկայացվող փաստաթղթերի ցանկը հաստատելու և Հայաստանի Հանրապետության Նախագահի 1999 թվականի հուլիսի 23-ի թիվ  ՆՀ-351 հրամանագիրն ուժը կորցրած ճանաչելու մասին» ՀՀ Նախագահի հրամանագրի նախագծի ընդունման պարագայում Հայաստանի Հանրապետության պետական բյուջեի եկամուտների էական ավելացում կամ նվազեցում չի նախատեսվում:

ՀՀ ոստիկանություն
